
‘aputr z1 'alad

kanini na pida wariyan mu temelralre'ay
ku za niyam siyasing saruma'enan, ulra
zuwaya a siyasing kinisiyasing mi za ku
alrak na zazuwa a ma'inayan i kaniyam
ruma’ ngawayan kana 'alad i ngidilan, izu
na 'alad mu nintu 'inalad za vasikaw i
malri, salaw arekez zi vulay, kirkamelri
za tu 'alad za trau. palru kana pararahan
ku za ruma' uri vavakakesiw kana dare'
za tu ikalalawas ikasaavak mu, mi ivasaw
Ira. mena'u ku kanini na siyasing mu
salaw ku sale'ez kani malri.

kinalrakanan ku mu, sahar ku za
'aputr, ma'izang ku Ira, musavak ku kana
muwa'uma na takesiyan mu, menanadam
ku semalem za 'aputr. nu mipaysu ku mu
mukuwa ku kana tu ruma' na sinsi na
panadam kaniniyam za sasalrman za
'aputr, za kulang trimima'a za sasalem za
'aputr zi ku puruma'aw semalem na
'aputr.

parasan penapitaw ku i padurina'an,
maranger ku semalem za 'aputr. mena'u i
malri mu, 'azi kasemangalan tu piningaiyan,
kemania marengay ~amelri nu akanen izu
na 'aputr zi, nu semalem ta za kulang mu
ka'inava, ulra ta sasiyawan kema. nu
semalem ku ziya za 'aputr mu kemazu
marengay.

a maruwaday mi za i turuma'anlri kana

pukangaway azu mu, mazalram i1 malri za
ames ku matrangis pulu'ule', nu 'aremeng
mu, 'azi ku alralrupe’ kana sazu ku anger,
salaw silrevang i1 malri za 1 nani. kazu a
saya wari marengay kaningku i1 malri:
“kuy asalraw 'emalad na padulina'an, nava
nu sasaleman za 'aputr mu?  kema. kinger
ku mu pakunamun ku mukuwa melaka za
ku trinima'an na valray, kanizu na valray
mu sazu tu siyasing za 'alad, ku tuzu'anay
pana'u i malri za ku kinasaharan na 'alad. i
malri mu demaulr kani 'ali'taw salrangan
'‘emalad. nanzu na malri mu kasa sayhu
parkudakuda, tu kiresanaw kana valray, tu
‘aladanay ku za vasikaw zi, tu puwa-
puwayay 'emalad i makasavak kana
vasikaw za Iringas. i makalusu mu tu tehte-
hanay ziya kana mikakawir na kawi kana
Iringas piyalusu tu padalrepay i dadare',
'‘aziva musavak na vuyu kema. 'azi tulu
wariyan mu piya Ira 'emalad.” salemi za
nu kinasaharan na 'aputr.” kema i malri
kaningku. meredek ku patakesi nu miwari
ku mu, penapitaw ku, nu katalaulepan mu
mavangavan ku za sasaleman za 'aputr,
puwa ku za tayhi kana pinitawan na dare',
musapene' ku kavang za ku saringan,
mukuwa ku trimima'a za sasalem za 'aputr,
kana ku ulepan kikarun i padurina'an mu,
nu piya ku ziya karavi mu tungtung ku lIra,
‘alrupe’ ku mu par'uninan ku. sawariyan ku
Ira 'azi patulre'ay alrupe'. piya ku lIra
tumuhus, piya ku Ira semalem, maw Ira na



puwazanuman zi rarevayan lra ku vanga-
vangan, mena'una'u ku kana valray na
pananadam za semalem za 'aput me
ngarangara ku za tu piaaputran za 'aputr.
mianger ku kana vulay na 'aputr nu 'azi ta
maulep pusaring mu eman na ta
nana'uwan? tu marangeran paka'inava za
ku anger 'aziya pakakuwatreng za ku
zazek, za ku anger, 'inava nu semalem ku
za 'aputr kema i1 malri yawlra zi 'emalad
za ku kinakuwa na 'alad. kana padurina'an
1 ngidiran semalrivasive ziya za ku sasu'u-
dan kana 'aputr, kanizu na vinarvaran mu,
ku palrakitray kana miya'aputr na'aputr.

kana rinangarangarayan mu mi'aputr
Ira na 'aputr, markamelrimelri na 'aputr
salaw wvulay. nu lemavat na trau mu
ka'azi'azi pulihu kanizu na 'alad zi maw
na 'aput, ulra na maranger kisiyasing sa
Irangan kana 'aputr kana'alad. ‘wa, vulay
mu 'aputr, inina 'alad mu kemani kana
vangsar. kinger ku mu kurlrang ku
semangal 'inava ku anger.

parasan mukuwa 'emalrupa i malri,
muruma' mu, miinada za 'apautr kemay
zenan vulay inia zi salemani’ kema, ku
salemanay zi ku puzanumay, ku na'uway
kana wariwari ziya mu, 'azi miaaputr,
trurin Ira na vetrriyan zi, kaseveran lra na
wari, 'azi ziya mi'aput, alra mu maw na
'azi kirepauwa kani trekipan yawlra maw
na 'azi mi'aputr.” ku kuwayaw i malri
mu, melri iyan za trau, na trau mu ulra
nu 'azi kirpauwa ta ikaazuan  kema. tu

salaw lreketri zi

mipauwayan nu marengay

ngai ni malri
'azi ku

malaalup za tu piningaiyan ni malri.

1 malri mu kemawan za 'alad, iniyam
na tu lralrak mu, kemawan mi za sinale-
man i 'alad savak kema ku. tu 'atripaw mi
na tu lralrakan, 'aziya kilruklruk, 'aziya
kipakulrumun za trau, mutelre'ay na
sinaleman 1 'alad savak. muketrep
misama' za saya 'ami tu Kinatrayan ni
malri, tu ikakuda kaningku mu ulra
kanaku anger i savak, 'azi ku malaalup
palru harem pawnung patrepa ku za
kuwatrengan mupanana ku anger, tu
plangeraw za tu tuwalre'ayan za ku anger,
tatena' ku mazalram: ingku mu nintaw
kinalraman i malri.

